
Amball kongresoj komune okazis tuj post la Universala Kongreso en Torino. De tie ni
translokigis al Lignano Sabbiadoro ¢e la marbordo. Al ILEI aligis 157 geesperantistoj el 30
landoj kaj la IJK arigis 98 partoprenantojn el la tuta mondo. La kongresoj okazis en tre bela
rezidejo Bella Italia e pinarbaro kun zumantaj cikadoj. Tie ni logis en pluraj domoj dise en la
arbaro kaj la programeroj okazis en kvin malsamaj lokoj je diversaj distancoj. La kongreso de
ILEI estis hibrida, do aliaj esperantistoj kiuj ne havis eblecon Ceesti pro manko de vizoj ati pro
aliaj katizoj, povis profiti de kelkaj programeroj rete de sia hejmo kaj samtempe eblis interveni
all prezenti siajn prelegojn. Tio estas granda avantago kaj Sparo de vojagkostoj por multaj
samideanoj. Okazis multaj samtempaj programeroj kaj ni povis eesti alterne iun ajn el ambat
kongresoj.

La Cefa temo estis: "Intergeneracia kunlaboro pri edukado - instrui Esperanton en
lernejoj". Gi estis plene reprezentata en la komuna programo.

Okaze de la inatiguro, en la salono Zamenhof, bonvenigis nin la jenaj reprezentantoj:
Bru¢jo Kasini, Laura Brazzabeni, Alessandra Madella. Nome de la junularo salutis la nuna
prezidanto de TEJO Alberto Stalin Garrido kaj la venonta prezidanto Tyron Surmon. La
cefparoladon prezentis la prezidanto de UEA Duncan Charters. Oni legis diversajn salutojn de
lokaj instancoj kaj de aliaj esperantistaj asocioj. Rete salutis la prezidanto de ILEI Ahmad Reza
Mamduhi. Honoris nin la ¢eesto de la jam menciita prezidanto de UEA, de la sekretario Alex
Kadar kaj de la generala direktoro Martin Schafer. Post la inatiguro ni komune fotigis.

Dum la komunaj kongresoj okazis lingva festivalo, kursoj por komencantoj kaj por
progresantoj, E-instruiloj en la bildkarta varbado, Trejnseminario - "Interkultura kompetento",
Unu leciono pri Esperanto por ¢iu lernejano en la mondo, Frazeologio, Lernolibroj de E-o, La
vojo al perfektigo, Lerneja agado inter Francio, Slovenio kaj Rusio, E-instruado en ¢Cinaj
lernejoj, Kutimoj, Tradicio kaj historio de Ukrainio, 60-jarigo de la revuo Kontakto, La 30 oraj
horoj, Flagoj de la prelegantoj, Vivi kaj vivigi la lingvon, E-movado en Malagasio, Enkonduko
al jurnalismo, Movadaj spertoj en Sudameriko, La projekto Verden en rilato kun instruado,
Ludforma origamia ateliero, Origamio kiel arto kaj scienco, Karaokeo, Duolingo, Birda
migrado en la Amerikoj, Tanzanio kaj la UK en 2024. Estis pluraj prelegoj kaj sciigoj pri
Litovio kaj Ukrainio, Cernobil, Homaj rajtoj en Pakistano, Instruado de la kroata lingvo, Instrui
lingvon al pliaguloj. Ekltalio-malkovro de la lando per vojago inter la dudek regionoj de Italio
kaj per rigardo de iliaj kulturoj kaj tradicioj. Interesa estis la prelego pri "Bonkvalita teo similas
al belulino".

Krome okazis AMO (Aktivula MaturigO) seminario 102 kun titolo: "Interkulturo en
Lernejoj". Estis diversaj diskutoj kaj interSangoj pri instruaj spertoj. "Forumo por lernejaj
instruistoj", "Scienca simpozieto". Eblis lerni Esperanton per afrikaj lingvoj kaj (inverse)
afrikajn lingvojn per Esperanto. Bone funkciis ankat libroservo.

Estis proponitaj allogaj duontagaj kaj tuttagaj ekskursoj: Udine, Marano Lagunare,
Aquileia kaj Grado, Venecio kaj Murano, Triesto kaj Groto Giganta, San Vito al Tagliamento
kaj San Daniele del Friuli.

Vesperaj programeroj konsistis el koncertoj de JoMo, Jomart kaj Natada, Muzikalo I:
"Petveturaj aventuroj", Muzikalo II: "La sorto gvidos vin". La gejunuloj okazigis "Movadan
Foiron" kaj organizis frandan vesperon "Trinkomanga nokto" kun bongustajoj el la tuta mondo.
Post Ciuj vesperaj programeroj ili dancis lat diversaj ritmoj kaj amuzigis gis la tria horo en
gufujo.



Eblis spekti filmojn, praktiki jogon, ¢igongon, aikidon, internaciajn popoldancojn, krei
sian unuan retejon ali korean paperan ventumilon, aperis ludforma origamia ateliero, kvizo,
teatrajo "Edukado por paco", Metropola tutetiropa trajnreto, La Granda Homa Ceno - Ma-Ga
filmo. Eblis sporti kaj gui la plagon. Gejunuloj prezentis la venontan [JK, kiu okazos en
Litovio.

Okazis kunvenoj de BEMI, Komitato de ILEI, Asembleo de Itala Instituto de E-o,
Prelegoj pri famaj virinoj: Luisa Spagnoli, Antonietta Bernadoni, Verda Majo, Paola Masino,
Tina Modotti, Maria Montessori, Flannery O' Connor, Marjorie Boulton, Marie Sklodowska-
Curie, fratinoj Anna kaj Helene Michelau - du artistinoj el Orienta Pruslando, Danica
Bedekovic' Pobjednicka kaj Anatonija Jozic'.

Esperantistoj generale estas scivolemaj kaj Satas kontaktojn kun nekonataj homoj, tiel la
kongresanoj havis okazon konatigi kun homoj el aliaj kontinentoj de malsamaj kulturo;j.

Vendrede vespere okazis la ferma ceremonio de ambau eventoj. La aguloj kaj la
gejunuloj bone interrilatis kaj guis komunajn eventojn. Koran dankon al la organizantoj pro la
bona sukceso!

